
Shri Arti Shodashi

શ્રી આર્તિષોડશી 

જન્માનન્ત્યસમુત્થકિલ્બિષપરીપાકોત્થદુશ્શેમુષી-
સઞ્જાતાનભિજાતકૃત્યકલનાશીલં સદા શ્રીપતે ।

પાહિ શ્રીકરિશૈલનાથ કરુણાકૂપાર પાપાકરં
દાસં મામરુણાબ્જનેત્ર યતિરામુખ્યાર્યસેવ્ય પ્રભો॥ ૧॥

સંસારે દુર્વચાધિક્ષુદહિતબહુલવ્યધ્યકાણ્ડાતપાદ્યૈઃ
દુઃખૈઃપ્રોતે મયા તુ ક્ષણમપિ ભગવન્ વર્તનં સહ્યતે ન ।

શ્રીમન્તં ત્વાં પ્રપન્નઃ શરણમહમતિવ્યાકુલં માં કરીશ
સ્વામિન્ મુક્તૈશ્ચ સાકં કૃતવિવિધભવદ્યાસ્યમેનં કુરુષ્વ॥ ૨॥

શરીરાશક્તેઃ પ્રાઙ્ મમ મનસિ ચ ત્વત્પદયુગ-
સ્મૃતિસ્થે ચૈવ શ્રીસહચર કરિક્ષ્માધરપતે ।

અનાયાસેનૈતત્ કલુષદશરીરાત્ કરુણયા
ક્ષણાદુન્મોચ્ય ત્વચ્ચરણયુગલં માં નય હરે॥ ૩॥

મહાપાપકોટિં  ગતે મય્યનાથે
દયાક્ષાન્તિપૂર્ણો ભવાન્ હસ્તિનાથ ।

કટાક્ષં પ્રકુર્વન્ વિશેષેણ દીનં
ત્વનાયાસતો માં નયત્વઙ્ગ્ઘ્રિયુગ્મમ્ ॥ ૪॥

સદા મચ્ચિત્તે ત્વત્પદસરસિજધ્યાનમધિકં
મુદા મદ્વાચિ ત્વન્મધુરતરનામાલિકથનમ્ ।

ત્વદીયૈઃ સત્ત્વાઢયૈઃ સતતસહવાસં ચ કૃપયા
સમુત્પાદ્ય શ્રીમન્ વરદ નય માં ત્વત્પદયુગમ્॥ ૫॥

કૃતાન્તાજ્ઞપ્તાતિપ્રકટકટુવાગ્ભીષણનિજ-
સ્વરૂપપ્રેષ્યૌઘપ્રચિતબહુબાધા મમ હરે ।

યથા ન સ્યાલ્લક્ષ્મીપરિબૃઢતયા કામપિ ભવાન્
કૃપાં કુર્વન્ દિવ્યં પદમપિ ચ ભો પ્રાપયતુ મામ્॥ ૬॥

શ્રી આર્તિષોડશી 

મયિ ત્વત્સ્વે જાતે સ્વકવિષયચિન્તા તવ હિ તત્
સ્વકં ભૂતં સ્વસ્મૈ કુરુ વરદ ભોગાય તરસા ।

ત્વદેકોપાયત્વધ્યભિધવૃતિમાતત્ય કિમિદં
ફલપ્રાક્કાલીનં કિમપિ કરણીયં ન કુરુષે॥ ૭॥

સત્કર્માણિ સરોરુહાક્ષ વરદ જ્ઞાનં લસદ્ભક્તિર-
પ્યત્યાશ્ચર્યકરત્વદીયચરિતવ્યૂહે શ્રુતેઽપ્યાદરઃ ।

સત્યં ત્વત્પદપઙ્કજૈકનિરતસ્વાન્તેષુ સંસેવનં
ચૈતેષ્વન્યતમં ચ નાથ ન કૃતં પાપાત્મના હા મયા॥ ૮॥

મુધા ચિન્તા ભીતિર્વ્યસનમધિકં ચાધિરમિતા
પ્રકૃષ્ટસ્વસ્તૌત્યં મહદધિકનિન્દા ચ મમ ભો ।

ન મુઞ્ચન્તિ સ્વાન્તં નયનનલિનેમાનિ સતતં
મહાપ્રારબ્ધસ્યાનુગુણફલમેતન્ન વિશયઃ॥ ૯॥

પિતા માતા ભ્રાતા સુહૃદપિ સુતઃ સદ્ગુરુરપિ
ત્વમેવ શ્રીમન્ મે જય જય કરિક્ષ્માધરપતે ।

હરે બ્રહ્યેન્દ્રાદિત્રિદિવપટલીસેવિતપદા-
મ્બુજદ્વન્દ્વ સ્વામિન્ સકલભુવનાધીશ્વર વિભો॥ ૧૦॥

રાગદ્વેષવિલોભમાનમદસમ્મોહાદિજન્માવનિઃ
મજ્જન્મપ્રભવામ્બુધાવહમયં ત્વાં સર્વલોકેશ્વરમ્ ।

સ્વામિન્ ભો કથમાપ્નુયાં વરદ તે ક્ષાન્ત્યાઃ પરાયા ભૃશં
દાસં માં વિષયીકરોતુ દયયા શ્રીમન્ ભવાન્ વત્સલઃ॥ ૧૧॥

મહાપાપવ્યૂહો વ્યપનયતિ સત્કર્મધિષણા-
મકૃત્યવ્યૂહોઽતિપ્રયતનમનીષાં વિતનુતે ।

સ્વરૂપં ચ પ્રાપ્તન્દ્ યદિહ મહતાં સમ્મતતમં
સુવૃત્તં તન્નિત્યં સુગુણનિલયોત્પાદય હરે॥ ૧૨॥

ધન્યાસ્ત્વત્કરુણોત્થવિત્તવિભવસ્વારાધિતત્વત્પદ
ત્વદ્દાસા વિલસન્તિ કેચિદસમા લીલાવિભૂત્યામહો ।

તદ્ભાગ્યં વરદ પ્રભો મમ કથં જાયેત જાતૈનસો
નિત્યં ત્વત્પદપદ્મસંસ્મૃતિરિયં સ્યાન્ચેન્મમાલં હરે॥ ૧૩॥

મત્સ્યાત્મન્ કૂર્મરૂપિન્ મહિતકિટિતનો નારસિંહરવરૂપિન્ 

શ્રી આર્તિષોડશી 

ભૂયાઞ્ચોદ્યુક્તવર્ણિન   નૃપકુલબહુરુડ્ભાર્ગવાકારશોભિન્ ।
ધાત્રીપુત્રીશરૂપ સ્વકરતલલસત્સીર તાલાઙ્કમૂર્તેં

લીલાગોપાલ કલ્કે વરદ મુરહરે ત્વાં શરણ્યં ભજામિ॥ ૧૪॥
દૃષ્ટાર્થં પ્રાર્થિતેઽપીપ્સિતફલદ   મયા વાસનાતઃ પ્રકૃત્યાઃ

તં મે ત્વં મા કૃથાસ્ત્વત્પદકમલયુગીદાસ્યવૃત્ત્યેકલિપ્સોઃ ।
સમ્ભૂતાદ્દેહબન્ધાજ્જ્ઞટિતિ કરુણયા માં વિમોચ્ય ત્વદીયૈઃ

નિત્યૈર્મુક્તૈશ્ચ સાકં કૃતવિવિધભવદ્દાસ્યમેનં કુરુષ્વ॥ ૧૫॥
કટાક્ષવિષયં કૃત્વા  દાસં કમલલોચન ।
અનાયાસેન નય માં ત્વત્પાદામ્ભોરુહદ્વયમ્॥ ૧૬॥
અષ્ટગોત્રનૃસિંહાર્યકલિતામાર્તિષોડશીમ્     ।
યઃ પઠેત્તસ્ય તુ ભવેત્ કરીશકરુણામિતા॥ ૧૭॥
ઇતિ શ્રી આર્તિષોડશી   સમ્પૂર્ણા ।

